
Fundur í langhlaupanefnd FRÍ 

Dagsetning: 22. maí 2025 

Staðsetning: Teams  

Tímasetning: Fundur hófst kl. 16:10 

Fundarmenn: Gísli Vilberg, Soffía, Inga Dís, Sonja Sif og Friðleifur sem skrifaði fundargerð.   

1.​ TM Fjölskylduhlaup.  Hlaupið verður laugardaginn 24.maí.  Undirbúningur í fullum gangi.   Búið 

að merkja hluta af braut og manna hlaupið.  Um 500 krakkar skráðir.    

 

2.​ Meistaramót í 10.000m á braut.  Hlaupið verður 14.ágúst á ÍR vellinum.  Þurfum að fá aðeins 

betri yfirsýn yfir kostnað áður en byrjað er að auglýsa.  Skrifstofa skoðar með minna tjald en 

upphaflega var lagt til og formaður langhlaupanefndar ræðir spons og styrktaraðila.   

 

3.​ Lífssporið.  Hlaupið fór fram 20.maí og var vottað.  Því miður fór undanfari hlaupahaldara ranga 

leið og hlauparar eltu hann. Hlaupið var því of stutt og verður árangur þess ekki viðurkenndur í 

afrekaskrá FRÍ. Umræða á fundi um vinnulag þegar svona mál koma upp þ.e. hver ræðir við hvern 

o.s.frv..  Búið að ræða við dómara, tímatöku og yfirdómara FRÍ.    

 

4.​ Meistaramót í maraþoni.  Smá umræða um meistaramót í maraþoni, en langhlaupanefnd hefur 

óskað eftir því að Reykjavíkurmaraþon Íslandsbanka taki að sér mótið og boltinn er núna hjá ÍBR 

sem svara vonandi fljótlega.   Rætt var ítarlega um þörfina á að halda meistaramót í maraþoni 

árlega.  Keppendafjöldi sem mætir sérstaklega til að taka þátt í meistaramótinu er fámennur og 

keppnin hálfpartinn haldin af skyldurækni en vegna eftirspurnar.  Nefndin ræddi tvær tillögur 

sem eru eingöngu á umræðustigi í augnablikinu.  Annars vegar að halda meistaramót í maraþoni 

annað hvert ár, hins vegar að taka gilda erlenda tíma úr viðurkenndum WA maraþonum.  Þessi 

seinni tillaga gæti verið mjög skemmtileg því þar væru okkar bestu maraþonhlauparar að keppa 

um titilinn yfir heilt ár og nokkur spenna hvort og hver stendur uppi með besta tímann í lok árs.   

 

5.​ Umræða á fundinum um orðalag varðandi aldursflokka í reglugerð um framkvæmd götuhlaupa.  

Nefndin almennt sammála um að ýta mótshöldurum í átt að aldursflokkaskipan FRÍ varðandi 

vottuð götuhlaup.  Skráning í afrekaskrá fer fram eftir þeim aldursflokkum.   Einnig er áréttað í 

texta reglugerðar að 5km og 10km hlaup er ætlað 12 ára og eldri en mótshaldara er frjálst að 

leyfa skráningar á yngri hlaupurum en tímar þeirra eru ekki viðurkenndir af FRÍ og fara ekki í 

afrekaskrá sambandsins.  

 

6.​ Skilmálar við framkvæmd götuhlaupa. Deloitte  með málið og það komið í farveg. 

 

 

 

Fundi slitið kl. 17:20. 

 



 

 


